
Annotatsiya. Maqolada ingliz tildan nemis tiliga o‘zlashgan neologizmlarning morfologik assimilyatsiyasi, ayniqsa
ularning nemis tilida rod kategoriyasini qabul qilish jarayoni tahlil gilingan. Tadqiqotda 74 ta neologizm misolida
morfemik tarkib, leksik sinonimlar, biologik jins va giperonim tamoyillari asosida rod belgilanishi ko‘rsatilgan.
O‘zlashmalarda rodning o‘zgaruvchanligi tilning tabiiy rivojlanish jarayoni ekani ta’kidlangan.

til tizimiga moslashuv.

Kirish. Leksik birlik sifatida qo‘llanishi uchun neologizmlar o‘zlashish jarayonida qabul
qiluvchi til tizimiga ozmi ko‘pmi moslashadi. Assimilyatsiya darajasi qanchalik yuqori bo‘lsa,
neologizm gabul qiluvchi til tizimiga shunchalik tez singib ketadi. O‘zlashmalarning gabul
qiluvchi til tizimiga moslashishini fonetik, grafik, morfologik (grammatik), semantik va so‘z
yasalishi kabi mezonlar asosida ko‘rib chiqish magsadga muvofiq. Ushbu mezonlar orasida
grammatik jihatdan moslashuv boshqalariga qaraganda tezroq amalga oshadi.

Adabiyotlar tahlili va metodologiya. Morfologik assimilyatsiya deganda, qabul
qiluvchi til tizimi me’yor va qoidalari ta’sirida o‘zlashma so‘z grammatik tavsifining o‘zgarishi
tushuniladi. Bunday holda, morfologik assimilyatsiya qabul qiluvchi til tizimining me’yor va
qoidalari ta’sirida gabul gilingan chet tili materiali grammatik xususiyatlarining o‘zgarishini 0z
ichiga oladi. Mustaqil so‘z turkumlariga mansub inglizcha o‘zlashmalarning katta qismi nemis

tili tizimiga kirib kelishi bilan qabul qiluvchi til me’yor va qonunlari ta’siri ostida muayyan
o‘zgarishlarga uchraydi [2; 14-b]. Bunday integratsiya jarayonlari chet tilidagi so‘zlarni to‘liq
o‘zlashtirgunga qadar asta-sekin sodir bo‘ladi, shuningdek, soz beruvchi va qabul qiluvchi
tillardagi birliklarning belgilari mavjud bo‘lgan turli xil oraliq shakllarda namoyon bo‘ladi [3].

Nemis tiliga o“zlashgan neologizmlarning morfologik assimilyatsiyasini so‘z
turkumlariga ajratgan holda tadqiq etish maqsadga muvofiq. Ingliz va boshqa tillardan nemis
tiliga o‘zlashgan neologizmlarning aksariyati ot so‘z turkumiga mansub. O‘zlashma otlarning
nemis tiliga morfologik assimilyatsiyasidagi muhim jihat ularning rod kategoriyasini qabul
qilishi, son va kelishik tizimiga integratsiyasi masalasidir [11; 49-b]. Darhaqgiqat o‘zlashma otlar
nemis tiliga xos bo‘lgan rod, son va kelishik kategoriyasini gabul qiladi, o‘zlashma fe’llar esa
infinitiv va tuslanish shakllariga ega bo‘ladi, sifatlar aniglovchi sifatida aniglanmish bilan
moslashadi.

Ayrim tilshunoslarning fikricha, inglizcha o‘zlashma otlarning nemis tili tizimida rod
kategoriyasini qabul gilish masalasi bahslidir [1; 26-b].

Zamonaviy tilshunoslikda ingliz tilida rod kategoriyasining mavjudligi masalasida gat’iy
fikr yo‘q. Ingliz tilida otlarni rodga ajratishda ularning leksik ma’nosi, shuningdek denotatning
tabiiy jinsi muhim mezon sanaladi. Formal jihatdan rod kategoriyasi ingliz tilida kishilik
olmoshlari, qator suffikslar, shuningdek so‘z yasash vositalarida o‘z aksini topgan.

Nemis olimi Tea Shippanning fikricha, o‘zlashma otlar nemis tilida rod kategoriyasini
gabul gilishda manba tildagi 0‘zi mansub bo‘lgan rod bilan mos kelishi kerak, rodga ajratishda
tabiiy jins yoki semantik jihatdan yaqin bo‘lgan nemischa so‘zning rodiga analogiya asosida
yaginlashmog'i kerak [9; 265-b]. Rus tadqgiqotchisi N.X.Mixalkning fikricha, inglizcha o‘zlashma
otlarni nemis tilida rodlarga ajratishda asosan quyidagi tamoyillarga amal gilinadi:

1) so‘zning morfemik tarkibiga ko‘ra, ya’ni bir xil suffiksga ega otlar gabul giluvchi tilda
bir xil rodga ega bo‘ladi, masalan -yer suffiksi bilan tugagan otlar nemis tilidagi kabi mujskoy
rodga mansub bo‘ladi: der Winner, der Trainer, der Sprayer, der Songwriter, der Biker, der Off-
Roader, der Jetsetter va b. S. Shererning fikricha, rodlarga ajratish borasida mazkur mezon
semantik va fonologik mezonlardan ko‘ra ustun maqomga ega [8; 19-b]. Ko‘pchilik tilshunoslar
til egalari tomonidan suffiks sifatida qabul qilinuvchi va ozlashma so‘z rodiga bevosita ta’sir
ko‘rsatuvchi -er, -€l, -e, -en kabi «soxta suffikslar»ni ham qayd etadilar.

2) qabul qgiluvchi tilda 0ziga yaqin sinonim rodini gabul gilish tamoyili, masalan das Bike
- das Rad; die Crew - die Mannschaft, die Besatzung; die Group - die Gruppe va h.k.
B. Karstensen [5; 39-b] va B. Gregor [7; 59-b] kabi olimlarning ishlarida ingliz tilidan yaxshi
xabardor nemis tili sohiblari o‘zlashma otlarning rodini belgilashda so‘zning morfem tarkibiga
qaraganda xuddi shunday leksik sinonimlarga garab mo‘ljal olishi qayd etilgan. Biroq
R. Fisherning qayd etishicha, sinonimlarning ko‘pligi inglizcha o‘zlashmalarning nemis tilida
rodini belgilashda qiyinchilik tug‘diradi [9; 287-b]. Shu bilan birga, M. Kalliyesning fikriga ko‘ra,
sinonimlarning mavjud emasligi ozlashma otlarda o‘zgaruvchanlik hodisasi sodir bo‘lmaydi,
degani emas [4; 67-b].

3) biologik jins tamoyili, masalan der Boy - der Junge.

4) giperonimning yetakchilik tamoyili: der Alkohol so‘ziga analogiya asosida der Whiskey,
der Gin, der Longdrink.

N. A. Kuleshovaning [2; 12-b] fikricha, inglizcha o‘zlashma otlarning nemis tilida rod
kategoriyasiga ega bo'lish jaryonida quyidagi tamoyillar amal giladi: morfemalarga bo‘linish

(der Dealer, der Beamer, der Killer), sinonimlarning mavjudligi (play - das Spiel - das Play, girl -
das Mddchen - das Girl), rodning motivlanganligi (der Boy, der Guy, der Chef), o‘zlashma otning
leksik ma’no bilan bog'‘liglik tamoyili (der Jeep, der Fog, der Dollar).

Muhokama. O‘zlashma otlarning rodini belgilash jarayoni tashqaridan tartibga
solinmaydi, balki til egalari tomonidan semantik, morfologik yoki etimologik analogiya asosida
beixtiyor sodir bo‘ladi. Shubhasiz, leksik analogiya va morfem tarkib metodlari ustuvor
ahamiyat kasb etadi, biroq oz navbatida, ulardan hech biri universal metod bo‘la olmaydi.
Qat’ly me’yorning mavjud emasligi o‘zlashma so‘zning turli til egalari tomonidan turlicha
qo‘llanishiga olib keladi. Buning ustiga, rodni belgilashdagi bunday o‘zgaruvchanlik muloqot
jarayonida qandaydir muammo keltirib chiqarmaydi, chunki turli rodga mansub (ayniqsa,
mujskoy va sredniy roddagi otlar) otlarning kelishik shakllari qgisman mos keladi [1; 10-b].

Natijalar. Yuqoridagi fikrlarni umumlashtiradigan bo‘lsak, o‘zlashma otlarning rodini
belgilashda quyidagi tamoyillar asosida yondashish magsadga muvofiq:

1) so‘zning morfemik tarkibiga ko‘ra, ya’ni manba va qabul qiluvchi tillarda bir xil
suffiksga ega otlar bir xil rodga ega bo‘ladi, masalan -er, -ism suffikslari bilan tugagan o‘zlashma
otlar nemis tilida mujskoy rodga mansub: der Hater, der Remainer, der Superrecogniser, der

Youtuber; -ism: der Overtourism, der Slacktivism; oxiri -ing suffiksi bilan tugagan o‘zlashma otlar
sredniy rodni qabul qiladi: das Clickbaiting, das Crowdfunding, das Cybergrooming, das
Gaslighting, das Geoblocking, das Ghosting, das Homestaging, das Landgrabbing, das
Manspreading, das Mining, das Phubbing, das Planking, das Scamming, das Urban Farming, das

Upskirting, das Upcycling, das Urban Gardening; oxiri -tion suffiksi bilan tugagan o‘zlashma otlar
jenskiy rodni qabul qiladi: die Gamification;

2) gabul qiluvchi tilda o‘ziga yaqin sinonim rodini gabul qilish tamoyili, masalan die
Bodycam - die Bodykamera, die Minischulterkamera; der Cobot — der Kobot, der Superrecogniser
- der Supererkenner, der Superwiedererkenner; die Smartwatch - die Computerarmbanduhr ea

X.K.

3) biologik jins tamoyili, masalan der Hater - der Unruhestifter, der Remainer - der
Antibrexiteer

4) giperonimning yetakchilik tamoyili: das Internet cy3uea ananozusi acocuda das
Clearnet, das Darknet.

Tadgiqotchilarning ta’kidlashicha, ozlashma otlarning rodini belgilashda diaxron omil
muhim ahamiyatga ega. R.Fisherning [6; b-287] fikricha, ozlashma otlarda qabul qiluvchi til
tizimida qo‘llanishining dastlabki bosqichida rod jihatdan o‘zgaruvchanlik tendensiyasi
kuzatiladi, shu bilan birga, olim soz qo‘llanishining keyingi bosqichlarida rod jihatdan
o‘zgaruvchanlikning kamayib borish tendensiyasini ham qayd etadi. M.Shulte-Bekxauzenning
ta'kidlashicha, o‘zlashma otlarning rod kategoriyasini ifodalovchi vositalarning
o‘zgaruvchanligi so‘zning keyingi qo‘llanish bosqgichlarida aynigsa muhim, chunki leksema til
egalari tomonidan ko‘p qo‘llana boshlashi bilan bitta rodga ega bo‘la boradi [10; 32-b].
M.Kalliyes o‘zlashma otlarda rod kategoriyasining o‘zgaruvchanligi so‘z morfem tarkibida uch
roddan biriga mansublikni ko‘rsatuvchi formal morfonologik belgi, ya'ni suffiks yoki soxta
suffiks mavjud bo‘lsa, rod bo‘yicha o‘zgaruvchanlik keskin kamayadi, deb hisoblaydi. O‘zlashma
ot rodini belgilashda semantik omilning muhimlik jihatidan ikkinchi o‘rinda turishini qayd etar
ekan, olim so‘z leksik ma’nosini bilmaslik ham otning rodini belgilashda qiyinchilik tug‘dirishini
ta’kidlaydi [4; 68-b].

To‘plangan materiallar tahlilidan ko‘rinadiki, quyidagi inglizcha o‘zlashma otlar nemis
tilida bir necha rodga ega: der, die Bitcoin; das, der, die Clickbait, der, das Doodle, das, der Emoji,
der, das Pushback. E’tiborli jihati shundaki, ular bitta leksik ma’'noga ega, qiyosl. Es gibt sogar
schon das erste Buch, das in Emoji tibersetzt wurde: Moby Dick. (Westdeutsche Zeitung,
07.02.2015). Auf Youtube kursieren tausende Emoji-Ubersetzungen von Musikvideos; es gibt
Nachrichten auf Emoji, Filme auf Emoji. (Der Tagesspiegel, 14.03.2015).

Tahlilga tortilgan o‘zlashma neologizmlarning 26 tasi (35 %) mujskoy rodga, 13 tasi (18
%) jenskiy rodga, 28 tasi (38%) sredniy rodga mansub bo‘lsa, 2 tasi (3 %) rod kategoriyasiga
ega emas, 1tasi (1 %) har uch rodga, 3 tasi (4 %) mujskoy va sredniy rodga, 1tasi (1 %) mujskoy
va jenskiy rodga mansub ekani aniglandi (jami 74 ta).

Demak, o‘zlashma neologizmlarning nemis tili tizimida rod kategoriyasiga ega bo'lishi

ko‘plab omillarga bog‘liq bo‘lib, bu jarayon bir xil kechmaydi: ayrim o‘zlashma neologizmlar
nemis tili tizimiga kirib kelish davrining boshlang‘ich bosqichida, boshqalari esa ma'lum
muddat qo‘llangandan so‘ng ham rod bo‘yicha o‘zgarib turadi.

Xulosa. Maqolada zamonaviy nemis tilidagi ingliz tilidan o‘zlashgan neologizmlarning
morfologik integratsiyasi, xususan, ularning nemis tilida rod, son, kelishik kabi grammatik
kategoriyalarga moslashuvi tahlil qilindi. Tahlillardan ko‘rinadiki, o‘zlashma otlarning rodini
aniqlashda bir qator omillar - morfemik tarkib, leksik sinonimlar, biologik jins, giperonimga
asoslangan analogiya va semantik motivatsiya muhim rol o‘ynaydi.

Tadqiqot davomida 74 ta ingliz tilidan ozlashgan neologizm tahlil qilinib, ularning
aksariyati nemis tili tizimida muayyan grammatik o‘zgarishlarga uchrashi kuzatildi. Jumladan,
35% mujskoy rod, 18% jenskiy rod, 38% sredniy rodga ega bo‘lsa, qolganlari turli
kombinatsiyalarda rod o‘zgaruvchanligiga ega ekani aniqlangan. Bu esa, o‘zlashmalar rodining
shakllanishi gat’iy qoida asosida emas, balki tillarning tabiiy rivojlanish jarayoni, tildan
foydalanish chastotasi, til egalari ongidagi tasavvurlar asosida amalga oshishini ko‘rsatadi.

Demak, o‘zlashma neologizmlarning morfologik integratsiyasi murakkab va ko‘p
bosqichli jarayon bo'lib, u nemis tili tizimining moslashuvchanligi, ochiqligi va til tizimida sodir
bo‘layotgan o‘zgarishlarga tayyorligini yagqol namoyon etadi. Ushbu holat lingvistik jihatdan
muhim bo‘lib, kelgusida tilshunoslik, nomlash nazariyasi va til siyosati sohalarida qo‘llash
mumkin bo‘lgan qimmatli ilmiy natijalarni beradi.

